
 

 
 

O PP de Ames cualifica de "incompetencia" que a 
Deputación anime por carta aos veciños a usar o 
MercaNaVila fóra do municipio  
 
 
    • O grupo municipal popular lamenta o "despropósito" de buzonear 
cartas asinadas polo presidente provincial que animan a participar 
nunha campaña de bonos que non se poden gastar en Ames. 
       
    • Oliva Agra critica a xestión ineficaz do goberno de PSOE e BNG na 
Deputación e esixe alternativas reais para o pequeno comercio amiense 
ante o castigo sistemático por superar os 20.000 habitantes. 
 
 
 
Ames, 14 de outubro de 2026. O Partido Popular de Ames denunciou públicamente o que 
considera un exercicio intolerable de "descoordinación, xestión ineficaz e incompetencia 
absoluta" por parte do goberno bipartito do PSOE e do BNG na Deputación da Coruña. Esta 
crítica prodúcese despois de que numerosos veciños do municipio estén a recibir nos seus 
domicilios unha carta oficial asinada polo propio presidente da Deputación, Valentín 
González Formoso, na que se lles convida a sumarse á campaña de dinamización 
comercial MercaNaVila. 
 
A realidade, tal e como aclara o PP local, é que as bases da Deputación regulan o 
programa de xeito que os veciños de Ames sí teñen dereito a beneficiarse dos bonos de 
desconto, pero non podrán facer as súas compras nos establecimientos de Ames, xa que o 
municipio quedou completamente excluído do programa por mor do criterio poboacional que 
deixa fóra aos concellos que superan os 20.000 habitantes. 
 
A portavoz do grupo municipal do PP de Ames, Oliva Agra , amosouse taxativa ante este 
envío masivo que cualificou de "burla e despropósito" que prexudica directamente á 
economía local: "Que a Deputación da Coruña gaste diñeiro público en buzonear cartas 
animando aos nosos veciños a a gastar ata 100 euros en descontos nun programa onde 
Ames non ten comercios adheridos é o colmo da incompetencia. Estas cartas afondan 
aínda máis na discriminación do noso tecido empresarial, xa que o único que conseguen é 
animar aos veciños a marchar a gastar os cartos a municipios limítrofes que si puideron 
participar O PSOE eo BNG actuan sen ningún tipo de control, gobernando a golpe de 
propaganda e prexudicando de xeito directo ó comercio de Ames", sinalou Oliva Agra. 
 



 

A misiva provincial apela ao compromiso co "futuro do noso rural" e a construír "unha 
provincia máis forte", unhas palabras que para os populares resultan "baleiras e 
paradóxicas" cando a propia Deputación asfixia ao pequeno comercio de Ames obrigándoo 
a competir en desvantaxe con concellos limítrofes que sí dispoñen dos fondos de 
cofinanciamento. 
 
Oliva Agra recorda que o PP presentou iniciativas con anterioridade no pleno municipal para 
enmendar estas bases e critica con dureza y exclusión de Ames."O noso comercio afronta 
exactamente os mesmos retos que o de concellos máis pequenos: aumento de custos, 
inflación e a presión das grandes superficies.Cómpre que se poña sobre a mesa unha 
partida orzamentaria equivalente e real para o tecido comercial de Ames que compense 
este castigo sistemático", concluíu a portavoz popular. 


